

Qorti tal-Appell Kriminali
Onor. Imħallef Consuelo Scerri Herrera, LL.D., Dip Matr., (Can)


Appell Nru: 116 / 2023
Il-Pulizja

Vs

David Caruana

Illum 6 ta’ Gunju 2023 

Il-Qorti, 

Rat li l-appellanti, David Caruana detenur tal-karta tal-identita Maltija 596464M, gie imressaq quddiem il-Qorti tal-Magistrati (Malta) bhala Qorti ta’ Gudikatura Kriminali u akkuzat: 
Talli nhar it-12 ta' Marzu 2022, ghall-habta tal-11.30 hrs, gewwa Delimara limiti ta' Marsaxlokk:

1. Waqt stagun maghluq ghat-tehid tal-għasafar, ikkaccja jew ipprova jikkaccja, ha jew ipprova jiehu ghasafar li huma protetti taht dawn ir- regolamenti, jekk mhux skond dawn ir-regolamenti u skond il- kundizzjonijiet ta' kull licenzja li tinghata tahtha u dan bi ksur ta' Reg 4(1)(a) ta' LS 549.42;

2. Waqt stagun maghluq ghat-tehid tal-ghasafar ha jew ipprova jiehu xi ghasfur cioe' ghasafar tal-ghana u dan bi ksur ta' reg * 18(1)(c) ta' LS 549.42;

3. U aktar talli fl-istess data, hin, lok u cirkostanzi kien qed jaghmel uzu minn xbieki u dan bi ksur ta' Reg * 7(1)(e) ta' LS549.42;

4. Ikkaccja jew ipprova jikkaccja jew ipprova jiehu xi ghasfur billi uza jew kellu fil-pussess teighu waqt attivita ta' kacca jew insib xi gass jew xi apparat eletriku jew eletroniku, specjalment l-uzu ta' tisfir irrekordjat minn qabel ta' ghasafar u dan bi ksur ta' Reg 7(1)(d) ta' LS549.42;

5. U aktar talli fl-istess data, hin, lok u cirkostanzi waqt li kien qed jonsob jew jikkaccja kellu fil-pussess tieghu bird caller u dan bi ksur tar-Reg. 7(2) tal- LS549.42.

Il-Qorti giet mitluba illi barra li tagħti l-piena taht ir-regolament 27 tal-AL 79 tas- sena 2006 hekk kif emendat, tordna l-konfiska ta' kull licenzja jew permess mahrug taht ir-regolamenti tal-2006 dwar il-konservazzjoni tal-ghasafar selvaggi u taht it-Taqsima XV tal-Kodici tal-Ligijiet tal-Pulizija, ghall-perjodu applikabbli taht 1-AL 79 tas-sena 2006 hekk kif emendat bl-LS 549.42 tal-Ligijiet ta' Malta.

Rat is-sentenza tal-Qorti tal-Magistrati (Malta) Bhala Qorti ta’ Gudikatura Kriminali ta’ moghtija nhar is-7 ta’ Marzu, 2023, fejn il-Qorti sabet lill-qua imputat, David Caruana, hati tal-imputazzjonijiet kollha migjuba fil-konfront tieghu u konsegwentament ikkundanatu ghall-multa ta' elfejn Ewro (Eur. 2,000) li b'applikazzjoni tal-artikolu 14(2) tista tithallas b'rati mensili ta' mitt Ewro (Eur. 100). F'kaz li l-hlas ikun ha jsir b'rati mensili, l-ewwel pagament kellu isir  fi zmien xahar minn dakinhar tas-sentenza, b'dan illi jekk il-hati jonqos milli jhallas pagament wiehed, il-bilanc jigi dovut minnufih u jekk dan ma jithallasx jigi konvertit fi prigunerija skont il-ligi.

Il-Qorti, fit termini tar-regolament 27 tal-Avviz Legali 79 tas-sena 2006 (kif emendat), ordnat ukoll s-sospensjoni ta' kull licenzja jew permess rilevanti mahrug taht ir-regolamenti tal-2006 dwar il-konservazzjoni tal-Ghasafar Selvaggi u taht it-Taqsima XV tal-Kodici tal-Ligijiet ta' Pulizija ghall-perjodu ta' sentejn millum.

Rat ir-rikors tal-appell tal-appellant David Caruana, prezentat fir-registru ta’ din l-Onorabbli Qorti nhar is-17 ta’ Marzu, 2023, fejn talab lil din l-Onorabbli Qorti sabiex joghgobha thassar u tirrevoka dik il-parti tas-sentenza fejn sabet lill-appellanti hati tal-akkużi miġjuba fil-konfront tiegħu u konsegwentement illiberatu minn kull ħtija u piena; jew alternattivament tirriforma s-sentenza appellata fil-parti tal-piena inflitta u dan billi minflok timponi piena aktar ekwa u gusta għaċ-ċirkostanzi tal-każ.

Rat l-aggravji tal-appellant David Caruana li huma cari u manifesti u jikkonsistu fis-segwenti, u cioe:

L-Aggravji huma ċari u manifestati u jikkonsistu fis-segwenti:

1. Illi, l-Appellant hassu aggravat bid-deċiżjoni tal-Onorabbli Qorti tal- Magistrati, u għaldaqstant qiegħed jintavola dan l-umli l-Appell għal kunsiderazzjoni ta' din l-Onorabbli Qorti tal-Appell Kriminali;

2. Illi l-appell odjern jirrigwarda l-ħtija imposta mill-Onorabbli Qorti tal-Maġistrati (Malta) bħala Qorti ta' Ġudikatura Kriminali, fis- sentenza mgħotija nhar 7 ta' Marzu 2023;




A. Apprezzament żbaljat tal-Provi prodotti u applikazzjoni errata tal-liġi

3. Illi hekk kif iddikjarat l-Onor. Qorti l-ebda xhud ma għaraf lil appellant bhala n-nassab li kien qiegħed fuq il-locus delicti;

4. Illi kif ukoll, hekk kif ben tajjeb iddikjarat l-Onor. Qorti, li ġialadarba s-Sinjura Patricia Molina Garcia ma ddeponitx fil-proċeduri quddiem il-Qorti tal-Magistrati l-prova tal-identifikazzjoni tal-vettura tibqa' detta del detto;

5. Illi skortati il-provi kollha, kemm diretti kif ukoll ċirkostanzjali l-Qorti bbażat l-motivazzjoni tal-ħtija unikament minħabba li kienet il-Qorti stess li għarfet lil appellant bħala l-persuna fil-filmati;

6. Illi bid-dovut rispett, ix-xhieda okulari (l-awturi tal-filmat) ukoll ma għarfux lil appellant, kwindi kif tista' qatt l-Onor. Qorti tissostitwixxi xiehda daqshekk diretta;

7. Illi l-aħjar prova ma hijiex l-identifikazzjoni mil-Onor. Qorti imma min effettivament għamel ir-rapport;

8. Illi gialadarba l-prosekuzzjoni ma lahqitx l-livell tal-prova rikjesta mil-kamp penali, ma tistax tkun l-Qorti li tissostitwixxi dan;

B. Il-Piena erogata

9. Illi, kwantu għall-piena inflitta fuq l-appellant gie sottomess li ċ-ċirkustanzi preżenti mmeritaw aktar kunsiderazzjoni, in fatti, l- ġustifikazzjoni tal-piena fl-eżerċizzju tad-Dritt Penali modern kellha tkun bbażata fuq tliet prinċipji kardinali, fosthom l-aspett ri-edukattiv;

10. Illi huwa ben stabbilit li l-piena m'ghandhiex isservi bhala xi forma ta' vendikazzjoni tas-soċjeta' fil-konfront tal-ħati u dan għaliex fil-verita l-iskop tal-piena ma huwiex wiehed ta' tpattija. Il-piena għandha diversi skopijiet fosthom li jiġi ripristinat it-tessut soċjali li jkun ġie mċarrat bl-għemil kriminali ta' dak li jkun.

Rat l-atti kollha tal-kaz inkluz ix-xhieda imresqa mill-prosekuzzjoni.
Rat il-fedina penali aggornata tal-appellanti.
Semghet is-sottomissjonijiet tal-partijiet maghmula fis-seduta tal-10 ta’ Mejju 2023;

Ikkunsidrat. 
Illi fl-ewwel aggravju l-appellant jistqarr lil-ewwel Qorti ghamlet apprezzament hazin tal-fatti imresqa u applikazzjoni errata tal-ligi. Din il-Qorti tirribadixxi illi huwa prinċipju stabbilit fil-gurisprudenza ta’ din il-Qorti li hija ma tiddisturbax l-apprezzament dwar il-provi maghmula mill-Ewwel Qorti jekk tasal ghall-konkluzjoni li dik il-Qorti setghet ragjonevolment u legalment tasal ghall-konkluzjoni li tkun waslet ghaliha. Fi kliem iehor, din il-Qorti ma tirrimpjazzax id-diskrezzjoni fl-apprezzament tal-provi ezercitata mill-ewwel Qorti izda taghmel apprezzament approfondit tal-istess biex tara jekk dik l-ewwel Qorti kinitx ragjonevoli fil-konkluzjoni taghha. Jekk, izda, din il-Qorti tasal ghall-konkluzjoni li l-ewwel Qorti, fuq il-provi li kellha quddiemha, ma setghetx ragjonevolment u legalment tasal ghall-konkluzjoni li waslet ghaliha, allura din tkun raguni valida, jekk mhux addirittura impellenti, sabiex din il-Qorti tiddisturba dik id-diskrezzjoni u konkluzjoni.[footnoteRef:1] [1:  Ara, fost ohrajn, l-Appelli Kriminali Superjuri: Ir-Repubblika ta’ Malta v. Rida Salem Suleiman Shoaib, 15 ta’ Jannar 2009; Ir-Repubblika ta’ Malta v. Paul Hili, 19 ta’ Gunju 2008; Ir-Repubblika ta’ Malta v. Etienne Carter, 14 ta’ Dicembru 2004 Ir-Repubblika ta’ Malta v. Domenic Briffa, 16 ta’ Ottubru 2003; Ir-Repubblika ta’ Malta v. Godfrey Lopez u r-Repubblika ta’ Malta v. Eleno sive Lino Bezzina 24 ta’ April 2003, Ir-Repubblika ta’ Malta v. Lawrence Asciak sive Axiak 23 ta’ Jannar 2003, Ir-Repubblika ta’ Malta v. Mustafa Ali Larbed, 5 ta’ Lulju 2002; Ir-Repubblika ta’ Malta v. Thomas sive Tommy Baldacchino, 7 ta’ Marzu 2000, Ir-Repubblika ta’ Malta v. Ivan Gatt, 1 ta’ Dicembru 1994; u Ir-Repubblika ta’ Malta v. George Azzopardi, 14 ta’ Frar 1989; u lAppelli Kriminali Inferjuri: Il-Pulizija v. Andrew George Stone, 12 ta’ Mejju 2004, Il-Pulizija v. Anthony Bartolo, 6 ta’ Mejju 2004; Il-Pulizija v. Maurice Saliba, 30 ta’ April 2004; Il-Pulizija v. Saviour Cutajar, 30 ta’ Marzu 2004; Il-Pulizija v. Seifeddine Mohamed Marshan et, 21 ta’ Ottubru 1996; Il-Pulizija v. Raymond Psaila et, 12 ta’ Mejju 1994; Il-Pulizija v. Simon Paris, 15 ta’ Lulju 1996; Il-Pulizija v. Carmel sive Chalmer Pace, 31 ta’ Mejju 1991; Il-Pulizija v. Anthony Zammit, 31 ta’ Mejju 1991] 

Illi din il-Qorti hija Qorti ta’ reviżjoni tas-sentenza tal-Qorti tal-Maġistrati u ma tbiddilx l-apprezzament tal-provi magħmul mill-Qorti tal-Maġistrati meta dik il-Qorti tkun legalment u raġonevolment korretta fl-apprezzament li hija kienet għamlet. Fis-sentenza Ir-Repubblika ta’ Malta vs Emanuel Zammit deċiża mill-Qorti tal-Appell Kriminali (Sede Superjuri)[footnoteRef:2]  intqal:- [2:  Tal-21 t’April 2005. Ara wkoll Ara, fost ohrajn, l-Appelli Kriminali Superjuri: Ir-Repubblika ta' Malta vs Domenic Briffa, 16 ta' Ottubru 2003; Ir-Repubblika ta' Malta vs Godfrey Lopez u r-Repubblika ta' Malta v. Eleno sive Lino Bezzina 24 ta' April 2003, Ir-Repubblika ta' Malta vs Lawrence Asciak sive Axiak 23 ta' Jannar 2003, Ir-Repubblika ta' Malta vs Mustafa Ali Larbed; Ir-Repubblika ta' Malta vs Thomas sive Tommy Baldacchino, 7 ta' Marzu 2000, Ir-Repubblika ta' Malta vs Ivan Gatt, 1 ta' Dicembru 1994; u Ir-Repubblika ta' Malta vs George Azzopardi, 14 ta' Frar 1989; u l-Appelli Kriminali Inferjuri: Il-Pulizija vs Andrew George Stone, 12 ta' Mejju 2004, Il-Pulizija vs Anthony Bartolo, 6 ta' Mejju 2004; Il-Pulizija vs Maurice Saliba, 30 ta' April 2004; Il-Pulizija vs Saviour Cutajar, 30 ta' Marzu 2004; Il-Pulizija vs Seifeddine Mohamed Marshan et, 21 ta' Ottubru 1996; Il-Pulizija vs Raymond Psaila et, 12 ta' Mejju 1994; Il-Pulizija vs Simon Paris, 15 ta' Lulju 1996; Il-Pulizija vs Carmel sive Chalmer Pace, 31 ta' Mejju 1991; Il-Pulizija vs Anthony Zammit, 31 ta' Mejju 1991.
Fil-kawża Ir-Repubblika ta’ Malta vs Domenic Briffa ġie mistqarr li :

Kif gie ritenut diversi drabi, hawn qieghdin fil-kamp ta’ l- apprezzament tal-fatti, apprezzament li l-ligi tirrizerva fl- ewwel lok lill-gurati fil-kors tal-guri, u li din il-Qorti ma tiddisturbahx, anke jekk ma tkunx necessarjament taqbel mija fil-mija mieghu, jekk il-gurati setghu legittimament u ragonevolment jaslu ghall-verdett li jkunu waslu ghalih. Jigifieri l-funzjoni ta' din il-Qorti ma tirrizolvix ruhha f'ezercizzju ta' x'konkluzjoni kienet tasal ghaliha hi kieku kellha tevalwa l-provi migbura fi prim'istanza, imma li tara jekk il-verdett milhuq mill-gurija li tkun giet "properly directed”, u nkwadrat fil-provi prodotti, setax jigi ragonevolment u legittimament milhuq minnhom. Jekk il- verdett taghhom huwa regolari f'dan is-sens, din il-Qorti ma tiddisturbahx (ara per ezempju Ir-Repubblika ta' Malta v. Godfrey Lopez u r-Repubblika ta' Malta v. Eleno sive Lino Bezzina decizi minn din il-Qorti fl-24 ta' April 2003, Ir-Repubblika ta' Malta v. Lawrence Asciak sive Axiak deciza minn din il-Qorti fit-23 ta' Jannar 2003, Ir-Repubblika ta' Malta v. Mustafa Ali Larbed deciza minn din il-Qorti fil-5 ta' Lulju 2002, ir-Repubblika ta' Malta v. Thomas sive Tommy Baldacchino deciza minn din il-Qorti fis-7 ta' Marzu 2000, u r-Repubblika ta' Malta v. Ivan Gatt deciza minn din il-Qorti fl-1 ta' Dicembru 1994).] 

kif dejjem gie ritenut huwa principju stabbilit fil-gurisprudenza ta' din il-Qorti li hija ma tiddisturbax l-apprezzament dwar il-provi maghmul mill-ewwel Qorti jekk tasal ghall-konkluzjoni li dik il-Qorti setghet ragjonevolment u legalment tasal ghall-konkluzjoni li tkun waslet ghaliha. Fi kliem iehor, din il-Qorti ma tirrimpjazzax id-diskrezzjoni fl-apprezzament tal-provi ezercitata mill-ewwel Qorti izda taghmel apprezzament approfondit tal-istess biex tara jekk dik l- ewwel Qorti kinitx ragjonevoli fil-konkluzjoni taghha. Jekk, izda, din il-Qorti tasal ghall-konkluzjoni li l-ewwel Qorti, fuq il-provi li kellha quddiemha, ma setghetx ragjonevolment jew legalment tasal ghall-konkluzjoni li tkun waslet ghaliha, allura din tkun raguni valida, jekk mhux addirittura impellenti, sabiex din il-Qorti tiddisturba dik id-diskrezzjoni u konkluzjoni.

Anke jekk din il-Qorti tistħarreġ ix-xiehda li tkun tressqet quddiem il-Qorti tal-Maġistrati, ir-rwol ta’ din il-Qorti jibqa’ dak ta’ reviżjoni tad-deċiżjoni mogħtija mill-Qorti tal-Maġistrati. Fil-kors ordinarju tal-funzjoni tagħha, ma ssirx Qorti ta’ ritrattazzjoni, u ma terġax tisma’ l-każ u tiddeċiedi l-każ mill-ġdid. Id-deċiżjoni jekk l-imputat ikunx ħati jew le teħodha l-Qorti tal-Maġistrati, li għandha d-dover li tanalizza l-provi u l-argumenti legali kollha u tasal għall-konklużjonijiet tagħha.[footnoteRef:3] [3:  u dan sakemm ma jkunx hemm raġunijiet eċċezzjonali entro l-parametri ta’ dak li jipprovdi l-artikolu 428(3)(5) tal-Kodiċi Kriminali li din il-Qorti tkun tista’ tiddeċiedi hi l-meritu tal-kawża.] 

Din il-Qorti, b’hekk tirrevedi s-sentenza tal-Qorti tal-Maġistrati billi tara jekk u safejn, bis-saħħa tal-provi li jkunu ġew miġjuba mill-partijiet u tal-argumenti legali dibattuti quddiem il-Qorti tal-Maġistrati, setgħetx dik il-Qorti legalment u raġonevolment tasal għall-konklużjoni milħuqa minnha fis-sentenza tagħha. Biex tagħmel dan ix-xogħol ta’ reviżjoni din il-Qorti, tkun trid tifli l-provi u l-argumenti miġjuba quddiem il-Qorti tal-Maġistrati u tara jekk, u safejn, b’dawk il-provi li kellha quddiemha, il-Qorti tal-Maġistrati setgħetx tasal għall-konklużjonijiet tagħha kif jidhru fis-sentenza b’mod tajjeb u skont il-Liġi.
Jekk din il-Qorti tara li l-Qorti tal-Maġistrati setgħet tasal għall-konklużjonijiet li waslet għalihom skont il-provi u l-argumenti legali li kellha quddiemha, anke jekk dik ma kienetx l-unika konklużjoni li dik il-Qorti setgħet tasal għaliha, allura din il-Qorti ma tibdilx il-konklużjonijiet milħuqa mill-Qorti tal-Maġistrati. Dan peress li il-Qorti tal-Maġistrati tkun għamlet xogħolha tajjeb, din il-Qorti ma tistax taqbad u tibdlilha s-sentenza tagħha, jekk mhux għax ikun hemm raġuni valida. Il-fatt biss li l-appellant ma jkunx jaqbel mal-konklużjonijiet tas-sentenza tal-Qorti tal-Maġistrati mhux biżżejjed biex din il-Qorti tibdel is-sentenza tal-Qorti tal-Maġistrati.
 Jekk mill-banda l-oħra din il-Qorti tara li, mill-provi li nġiebu jew mill-argumenti legali imresqin quddiemha, l-Qorti tal-Maġistrati tkun żbaljat fl-apprezzament tal-provi jew fl-interpretazzjoni tal-argumenti legali imresqin quddiemha, b’mod li allura din il-Qorti tqis ma jkunx sigur u sodisfaċenti li tistrieħ fuq dawk il-konklużjonijiet, allura din il-Qorti imbagħad għandha s-setgħa u d-dmir li tibdel dik is-sentenza mogħtija mill-Qorti tal-Maġistrati, jew dawk il-partijiet minnha li jirriżultaw li jkunu żbaljati jew li ma jirriflettux il-Liġi.[footnoteRef:4] [4:  Ara wkoll, fost oħrajn, l-Appelli Kriminali Superjuri: Ir-Repubblika ta’ Malta vs Rida Salem Suleiman Shoaib, 15 ta’ Jannar 2009; Ir-Repubblika ta’ Malta vs Paul Hili, 19 ta’ Gunju 2008; Ir-Repubblika ta’ Malta vs Etienne Carter, 14 ta’ Dicembru 2004; Ir-Repubblika ta’ Malta vs Domenic Briffa, 16 ta’ Ottubru 2003; Ir-Repubblika ta’ Malta vs Godfrey Lopez u Ir-Repubblika ta’ Malta vs Eleno sive Lino Bezzina, 24 ta’ April 2003; Ir-Repubblika ta’ Malta vs Lawrence Asciak sive Axiak, 23 ta’ Jannar 2003, Ir-Repubblika ta’ Malta vs Mustafa Ali Larbed, 5 ta’ Lulju 2002; Ir-Repubblika ta’ Malta vs Thomas sive Tommy Baldacchino, 7 ta’ Marzu 2000, Ir-Repubblika ta’ Malta vs Ivan Gatt, 1 ta’ Dicembru 1994; u Ir-Repubblika ta’ Malta vs George Azzopardi, 14 ta’ Frar 1989; u l-Appelli Kriminali Inferjuri: Il-Pulizija vs Andrew George Stone, 12 ta’ Mejju 2004, Il-Pulizija vs Anthony Bartolo, 6 ta’ Mejju 2004; Il-Pulizija vs Maurice Saliba, 30 ta’ April 2004; Il-Pulizija vs Saviour Cutajar, 30 ta’ Marzu 2004; IlPulizija vs Seifeddine Mohamed Marshan et, 21 ta’ Ottubru 1996; Il-Pulizija vs Raymond Psaila et, 12 ta’ Mejju 1994; Il-Pulizija vs Simon Paris, 15 ta’ Lulju 1996; Il-Pulizija vs Carmel sive Chalmer Pace, 31 ta’ Mejju 1991; Il-Pulizija vs Anthony Zammit, 31 ta’ Mejju 1991.] 

Illi ghalhekk din l-Onorabbli Qorti trid tesamina x-xhieda prodotta biex tara jekk l-gudizzju milquh mill-ewwel Qorti kienx wiehed ‘safe and satisfactory.’
Illi PC 661 C. Grech xehed permezz ta’ affidavit esebit fl-atti a fol 7. Dan stqarr li nhar it-12 ta’ Marzu 2022 ghal-habta tal-11.30 PC 47 infurmah illi kienu sejrin fuq rapport gewwa Xrobb l-Ghagin, Delimara M’xlokk rigward insb illegali attiv fejn gew infurmati minn Certa Fiona Jane Burrows fil-kariga taghha bhala membru tal-CABS.
PC 541, PC 333 u PC 47 ghamlu kuntatt mieghu illi hekk kif waslu fuq il-lok allokat ghalihom, innutaw il-persuna jigri fejn harab hekk kif innota l-presenza tal-pulizija. Huwa kien qieghed fuq rapport iehor fejn hekk kif lesta mar jassistihom fuq dan ir-rapport.
PS 47 infurmah illi l-persuna kien qieghed jaghmel uzu minn vettura bin-numru tar-registrazzjoni BCO 785 vettura Ford Bajda. Huwa ghamel kuntatt mal-Control Room sabiex tigi stabbilita ta’ min kienet il-vettura fejn irrizulta li kienet ta’ certa David Caruana.
Huwa nghata struzzjonijiet sabiex imorru gewwa ir-residenza tieghu sabiex jigi mitkellem in konnessjoni mar-rapport. Hekk kif il-pulizija waslet quddiem il-bieb tar-residenza ta’ min jinnota li kien bieb ta garage, il-pulizija habtet ghal diversi drabi izda irrizulta fin-negattiv. Ghamel kuntatt fuq il-mowbajl ta’ David fejn dan irrisponda u qallu li kellu bzonn ikellmu u li kien jinsab wara il-bieb tar-residenza tieghu. David stqarr li kien qieghed iz-Zurrieq u li kien sejjer id-dar. Mal-wasla tieghu David mar bl-istess vettura li kienet indikata lilhom u cioe BCO 785 tal-ghamla Ford bajda. Appena wasal wara il-bieb tal-garage minn barra xi hadd minn gewwwa fetah il-bieb fejn giet innotata mara fejn David stqarr illi werwru lil martu ghax kien hemm erba’ pulizija wara il-bieb u infurmah illi kieku kellha d-dicenza u rat erba’ pulizija wara il-bieb messha fethet u tara x’ghandhom bzonn.
 Huwa qallu sabiex ma ilissen ebda kelma sakemm iwissih ghala talab biex ikellmu. Qallu li l-pulizija kellha rapport ta’ insib illegali gewwa Xrobb l-Ghagin fejn il-persuna fuq il-mansab harab minn fuq il-post bil-vettura BCO 785. David gie moghti id-drittijiet legali tieghu fejn seta’ jikkonsulta ma’ avukat tal-ghazla tieghu permezz ta’ telefonata fil-privat jew wicc ‘imb wicc kif ukoll seta jkun presenti. Qal li kollox kien qed jigi rekordjat. David ghazel li jesercita id-dritt tieghu u qal li ma kien jaf l-ebda avukat izda wara habib tieghu ipprovdiehlu lil Dr Dustin Camilleri fejn dan ghamel xi ghaxar minuti bejn 14.40 u 14.50 u kellem lil Dr Dustin fir-residenza tieghu.
Hekk kif rega hareg hdejn il-pulizija gie mistoqsijiet jekk xi hadd iehor jghamilx uzu mill-vettura tieghu fejn stqarr li le kif ukoll jekk il-vettura kientix irraportata nieqsa fejn ukoll stqarr li le u hu biss juzha.  Qallu dwar ir-rapport li kellhom il-kollegi tieghu dwar insib illegali gewwa Xrobb l-Ghagin fejn fl-istess ghalqa fejn allegatament kien qed jonsob kien hemm mansab iehor registrat fuqu fejn il-pulizija innutaw ili mid-dura li ghandu l-mansab kien registrat f’ismu, jista’ jghamel uzu billi jaqleb l-istess mansab li mhux registrat.
David stqarr illi iva kellu l-mansab irregistrat fuqu izda ma kienx qieghed jonsob hemm illum ghax kien iz-Zurrieq. Il-Pulizija gharfet lil David fejn ghandha filmati fejn ha jigu riveduti u hemm terzi persuni li gharfu ukoll lil David li kien hu stess qed jonsob u jidher jahrab jigri. David baqa’ jistqarr li ma kienx hu.
Nhar is-16 ta’ Marzu 2022 huwa ghamel kuntatt ma’ David fejn gharfu sabiex l-ghada nhar is-17 ta’ Marzu 2022 ghall-habta tas-14.00 p.m kellu jmur fl-ufficcju tal-EPU fejn seta jiehu mieghu l-avukat. Nhar is-17 ta’ Marzu 2022 ghal habta tas-14.00 p.m David flimkien ma’ Dr Dustin Camilelri irrikorrew gewwa dan l-ufficcju tal-EPU fejn huwa rega’ gharaf lil David u rega’ tah id-drittijiet tieghu.
David gie muri filmati li gew provduti lilhom fejn huma gharfu il-persuna prezenti quddiemhom bhala l-istess persuna li kien deher fil-filmat. 
PC 541 L Fava ukoll li xehed permezz tal-affidavit li jinsab esebit a fol. 11 tal-process. Dan stqarr li nhar it-12 ta’ Marzu 2022 ghall-habta ta’ 11.30 a.m huwa flimkien mal-kollegi tieghu PC 47 u PC 333 dahlilhom rapport minghand Fiona Burrows (rapp CABS) fejn stqarret li kienet qed issir xi attivita ta’ insib illegali. Fiona Burrows qaltilhom li vicin tas-santwarju tal-klieb gewwa Dellimara kien ser jkun hemm rappresentanza tal-CABS fejn ha tindikalhom ezatt fejn kien qieghed l-istess mansab.
Hekk kif immedjatament flimkien ma’ PC 333 marru fuq il-post sabu persuna femminili fejn stqarret li l-mansab kellhom isibuh gewwa ghalqa fejn kien hemm hajt imwaqqa u kif dahlu minnu sabu mal-ewwel l-imsemmi mansab kif ukoll il-persuna li allegtament kienet qed tonsob libes qmis bajda b’linji blu. PC 333 saq immedjatament gewwa l-isqaq indikat mill-istess rapprezentanta tal-CABS. Hekk kif baqghu isuqu gewwa l-isqaq indikat jistennew li jsibu l-hajt tas-sejjiegh mwaqqa li qaltilhom dwaru r-rappresentant tal-CABS harget persuna ohra quddiemhom fejn ippuntat lejn ghalqa fuq ix-xellug taghhom bdiet tghidilhom li r-ragel fuq l-mansab kien qed jigri f’direzzjoni opposta.
Immedjatament huwa flimkien mal-kollegi tieghu marru jigru waajh fejn kien jidher li l-persuna li kient qed tigri. Huwa flimkien mal-pulizija l-ohra marru jigru warajh jaqbzu minn ghalqa ghal ohra innutaw lill-persuna liebsa bl-istess deskrizzjoni moghtija aktar kmieni gewwa moghdija bejn l-ghelieqi aktar isfel. Meta din il-persuna indunat bihom rega’ beda jigri fejn wara diversi attentati biex jieqaf dan ma dehrx aktar. Kif baqghu jigru maz-zona bejn San Tumas u l-Munxar fejn fuq il-post sabu lil Fiona Burrows u Patricia Gomes fejn stqarrew li l-persuna li kien hemm fil-mansab harab minn fuq il-post b’karozza ta’ lewn bajda bi pjanci BCO 785. Fiona stqarret ukoll li hekk kif kien ghaddej mill-moghdija bejn l-ghelieqi deher li heba xi haga wara l-knaten tal-gebel.
Meta kienu mexjin lura lejn Xrobb l-Ghagin fejn kien hemm il-vettura li kienu biha nfurmaw lil PC 661 b’dawn id-dettalji li kienu gew moghtija lilhom minn rappresentanti tal-CABS (l-ilbies tal-persuna, l-kulur tal-vettura, n-numru tal-pjanci u l-co-ordinates tal-mansab) u infurmawh li kienu ser jelevzew l-istess mansab li kien attivat. Kif waslu fiz-zona indikata aktar kmieni minn Fiona Burrows fejn l-aggessur seta heba xi affarijiet gie kkonfermat li kienu Thermos ta’ lewn iswed u baretta vojta li tista tkun tal-ghasafar li kien qed jintuza ghat-tahrik. 
Kif waslu lejn il-mansab huma zarmawh fejn fuqu seta gie notat li kien armat bi xbiek ghal ghasafar tal-Ghana kif ukoll kellu zewg ghasafar gewwa zewg gabjetti u ghasfur ghat-tahrik fejn dawn gew elevati flimkien ma par xbiek – 4 lasti cables u mollol. Waqt li l-affarijiet kienu qed jigu mghobbija fil-vettura gew avvicinati minn Fiona Burrows fejn stqarret li kellha xi filmati bhala prova tal-aggressur li kien qed jonsob illegali u b’hekk kienet mitluba biex dawn il-filmati jigu mibghuta lill-Ispettur E Magro.
Wara ftit tal-hin ghamel kuntatt maghhom PS 661 fejn qallhom li l-vettura kif ukoll is-sit tal-mansab tal- co ordinates isejjhu lil certu David Caruana. Giet moghtija ordni mis-surgent biex imorru fl-istess indirizz tieghu biex ikelmuh figward dan il-kaz.
Kif waslu fl-imsemmi indirizz nnutaw li kien hemm bieb tal-garage u b’hekk habtu ghal diversi drabi izda ir-rispons kien fin-negattiv. B’hekk PS 61 ghamel kuntatt kemm ma’ David minn fuq il-linja tal-korp biex jigi gewwa r-residenza tieghu gewwa l-Gudja ghax ghandu bzonn jigi mitkellem mill-puliijza.
Mal-wasla tieghu David seta jigi innutat li l-vettura tieghu kellha l-istess lewn u l-istess numru tal-pjanci li kienet stqarret Fiona Burrows li ratu jahrab minn fuq il-post. Hekk kif nizel mill-imsemmija vettura David deher b’nifsu maqtugh kif ukoll qal ‘Iva Madonna x’gara kont qieghed iz-Zurrieq.’
Immedjatament infetah il-bieb tal-garage fejn gewwa deher li kien hemm persuna femminili fejn mill-ewwel David stqarr li kienu werwru lil martu ghax rat 4 pulizija wara l-bieb taghha. PS 661 wiegeb illi kieku kellha d-dicenza kienet tiftah u tara l-pulizija x’kellhom bzonn u ma kellha ebda raguni ghalfejn titwerwer.
PS 661 gharraf lil David biex ma jlissen ebda kelma salkemm ituh ir-raguni ghaliex talbu li jitkelmu. David ghalhekk gie mgharraf li l-pulizija kellha rapport ta’ nsib illegali fiz-zona ta’ Xrobb l-Ghagin, M’Xlokk u mal-walsa tal-pulzija harab minn fuq il-post bil-vettura BCO 785. David gie moghti id-dritt tas-silenzju kif ukoll id-dritt tal-avukat li jista jew jaghmel kuntatt mieghu fuq mobile fil-privat ghal mhux iktar minn siegha jew jigi fuq il-post rigward xi mistoqsijiet li ser isirulu.
Huwa informa ukoll li David li dak kollu li gara gewwa Xrobb l-Ghagin kif ukoll dak il-hin kien qed jigi rekordjat. David gie mistoqsi jekk kienx hemm xi hadd iehor li seta ghamel uzu mill-vettura tieghu dak in-nhar tat-12 ta’ Marzu 2022 u dan wiegeb fin-negattiv. Gie mistoqsi ukoll jekk il-vettura tieghu gietx rapportata nieqsa u dan ukoll wiegeb fin-negattiv.
David sahaq li vera kellu mansab fl-akwati ta’ Xrobb l-Ghagin izda nhar it-12 ta Marzu 2022 me kienx qed jaghmel uzu minnu ghax kien iz-Zurrieq. Qalulu li kien hemm filmati u li kien hemm terzi persuni li rawh jonsob izda baqa’ jinsisti li ma kienx fuq l-post imsemmi.

PC 333 L Gado u PC 47 B Briffa xehdu permezz ta’ affidavit prezentat fl-atti a fol. 17 et seq mmarkat bhala Dok X5 u dDok X6 a fol. 24 et seq u dawn kkonfermaw ix-xhieda moghitja minn PC 661 u PC 541 u dan ghaliex kienu fil-kumpanija ta’ xulxin.
Rat l-affidavit ta’ Stephen Cachia esebit fl-atti a fol. 32 fejn dan stqarr li l-vettura BCO 785 tal-ghamla Ford Fiesta kient ta’ kulur abjad u ilha registrata fuq David Caruana u ilha hekk registrata sa mill-14 ta’ Dicembru 2020. Din il-vettura giet skrappjata fis-17 ta’ Awwissu 2022.
Rat l-atti resebiti fosthom kampjun tax-xibka, ritratti esebiti a fol. 37.
Rat l-atti u x-xhieda moghtija viva voce ta’ Fiona Burrows li tinsab esebita a fol. 38 tal-process.  Tghid li kienet qed tixhed ghan nom u in rappreesentanza tal kumitat tal-CABS. Ikkonfermat li nhar it-12 ta Mrzu 2022 kienet fl-inhawi bejn Dellimara u St Thomas Bay ifittxu xbiek illegali. Kellhom suspett li seta kien hemm wiehed ftit il-gewwa mit-trejqa.  Ghaliex bdew jisimghu ilhna b’electronic callers u raw ragel bilqeda fid-dura.  Qalet li gibdet video tar-ragel u tal-madwar izda ma kienx possibli ghaliha li tara jekk kienx hemm xbieki jew le.  Wara cemplet lil EPU u irrangat sabiex kollega taghha imur jiltaqa’ maghhom. Baqghet hemm u kompliet tiffilmja dak li kien ghaddej. Il-kollega taghha infurmaha li kienu ser jaslu l-Pulizija u li kellhom juruhom il-post u fejn kien qed isir l-insib. Pero dan ir-ragel zgur kien ra il-membri tal EPU gejjin u hareg il-barra jigri mid-dura u beda jigri ‘l isfel lejn il-bajja ta’ San Tumas. Wiehed mill-kollegi taghha kien gja hemm isfel ghaliex haseb li din il-persuna setghet tahrab lejn din id-direzzjoni. Wara ftit minuti giet infurmata mill-kollega taghha li rat lil dan ir-ragel jitlaq bil-vettura imsemmija fir-rapport taghha. Il-membri tal-EPU marru fuq is-sit li gie indikat lilhom u sabu xbieki u Finch decoys. Il-video u r-rapport gew mghoddija lill-Pulizija Hija pprezentat rapport li gie mmarkat bhala Dok FB u l-video gie market bhala Dok FB1. Mistoqsija min gibed il-video tghid li hija stess gibditu.  Ma tafx kemm kien twil izda taf li gibdet dak li deher important ghaliha inkluz il-mument meta dan ir-ragel hareg mid-dura fejn wiccu jidher iktar car. 
Casey Sciberras Grech xehdet nhar it-28 ta’ Novembru, 2022 tghid li nhar it-13 ta’ Marzu 2022 il-compliance team tal-WBRU ircevew telefonata minghand l-ufficjali tal-EPU li kien ser igibu xi ghasafar tal-Ghana l-EBRU sabiex jigu verifikati l-ghasafar flimkien mac-crieket taghhom. Tghid li sa fejn taf hi dawn kien ittiehdu minghand David Caruana u dan ghaliex gie rapportat li nhar it-12 ta’ Marzu 2022 dan kien qed jonsob ghall-ghasafar tal-ghana waqt li lis-stagun kien mghaluq. Mir-ricerka li ghamlet irrizulta li dan Caruana kellu licenzja generali ghal kacca tal-ghasafar u licenzja generali ghal Nsib tal-ghasafar. Dakinhar il-WBRU irceviet tlett ghasafar minghand PS 661 u PC 47. Dawn gew iccekjati gewwa l-ufficcju taghhom gewwa il-WBRU. Minn din l-ispezzjoni sabu tlett Gojjini, common Linets, Cuardelis Cannabina. Huma ma kellhom l-ebda tip ta’ curkett u ghalhekk dawn kienu fil-pussess illegali ta’ Caruana. Dawn gew rilaxxjati lura fis-salvagg mill WBRU u l-EPU. Ghandha xi dokumenti u screenshots tad-data base taghhom li juru li kellu licenzja generali tal-kacca u tal-insib li gew mmarkati bhala Dok CSG u CSG1. Hija esebiet ukoll ir-ritraatti tal-ghasafar li gew markati bhala Dok CSG2 u CSG3. Tikkonfemra li kienu PS 661 u PC 47 li semmewlha il persuna ta’ David Caruana.
Ikkunsidrat. 
Illi f’dan il-kaz jirrizulta mill-provi imresqa mill-prosekuzzjoni li ghall-habta tal-11.30 a.m tat-12 ta’ Marzu, 2020 xi membri tal-CABS partikolarment Fiona Burrows kienet infurmat lill-pulilzija li kien hemm ragel ghaddej bl-insib fl-inhawi bejn Delimarua u M’xlokk. Illi kuntrarjament ghal dak li qalet l-ewwel Qorti jirrizulta biss minn esami ta dawn l-atti li kien hemm pesuna wahda u cioe Fiona Burrows li rat li dan ir-ragel u dan ghaliex ix-hud imsemmi minn Burrows li alegatament rat lil dan ir-ragel jitlaq jigri u cioe Patricia Molina Garcia ma xedhtix f’dawn il-proceduri u dan hu nuqqas serju tal-prosekuzzjoni.) 
Hija cemplet lill-Pulizija u qalet li kienet gibdet xi filmati u rat lil dan ir-ragel jitlaq jiri. Irrizulta ukoll li minn fejn kienet din Burrows ma setghetx tara jekk kienx hemm xbiek jew le.  Jirrizulta li din il-persuna li telqet tigri kienet qed taghmel uzu minn vettura ta’ kulur abjad numru ta’ registrazzjoni BCO 785.  Il-Pulizija ghamlet kuntatt ma sid din il-vettura li inzerta kien l-akkuzat odjern u talbu jirritorna lura id-dar ghaliex riedu ikelmuh.  Huwa cahad li kien qed jonsob izda qal li vera ghandu mansab registrat fuq ismu fl-akwati ta’ Xrobb l-Ghagin u li dakinhar li cemplulu huwa kien iz-Zurrieq. Fl-ebda hin ma stqarr li kien qed jonsob u fl-ebda hin ma kien hemm persuna li stqarr li kien qed jgharaf lill-akkuzat bhala r-ragel li hareg jigri mill-mansab u dan minkejja li kien hemm zewg min nies li allegatament kienu raw ragel hiereg mill-mansab jigri. Hawnhekk ukoll il-prosekuzzjoni naqset meta ma tellghetx lil dawn il-pulizija li raw ragel jigri il-Qorti biex almenu jigu mistoqsija jekk jgharfux il-persuna murija fir-ritratti jew video esebit. Illi huwa car li l-affidavits gew rilaxxati mill-pulizija bla ma saret referenza ghall-provi li l-prosekuzzjoni kellha f’idejha. Dan hu nuqqas serju li jimpingi fuq l-amminsitrazzjoni tal-gustizzja. M’hemmx dubbju li l-vettura li giet indikata lill-pulizija li kienet fuq il-post u cioe vettura ta kulur abjad bin-numru ta’ regustrazzjoiu BCO 785 tghajjat lill-akkuzat odjern kif konfermat minn Stephen Cachia rappresentant tat-Transport Malta

Ikkunsidrat.

Illi fl-ewwel lok jinghad illi l-appellanti m’huwiex tenut li jressaq l-ebda prova sabiex jipprova l-innocenza tieghu, izda hija l-Prosekuzzjoni li trid tipprova l-kaz taghha sal-grad li trid il-ligi, w cioe beyond reasonable doubt. Hija l-prosekuzzjoni li trid tipprova l-kaz taghha u dan ghaliex hija li qed tallega li sar insib illegali dakinhar tat-12 ta’ Marzu 2022 u li tali insib kien qed isir mill-akkzuat u hadd iktar salv l-akkuzat.
Huwa l-oneru tal-Prosekuzzjoni li tressaq l-ahjar provi sabiex tikkonvinci lill-Qorti li l-akkuzi addebitati lill-appellanti huma veri w dan ghaliex kif jghid il-Manzini fil-ktieb tieghu Diritto Penale[footnoteRef:5]:-  [5:  Vol. III Kap IV pagna 234, Edizione 1890] 


“Il cosi` detto onero della prova, cioe` il carico di fornire, spetta a chi accusa – onus probandi incumbit qui osservit.” 

Huwa minnu, li jekk il-Qorti hija rinfaccjata b’zewg verzjonijiet konfliggenti, ghandha tillibera, stante li tali konflitt ghandu jmur a beneficcju tal-imputat. Pero’ huwa veru wkoll kif gie deciz fil-kawza fl-ismijiet Il-Pulizija vs Graham Charles Ducker[footnoteRef:6]:  [6:  Deciz mill-Qorti tal-Appell Kriminali fid-dsatax (19) ta’ Mejju, 1997] 


“It is true that conflicting evidence per se does not necessarily mean that whoever has to judge may not come to a conclusion of guilt. Whoever has to judge may, after consideration of all circumstances of the case, dismiss one version and accept as true the opposing one.”

Illi jigi rilevat illi hija l-Prosekuzzjoni li trid tipprova l-kaz taghha lil hinn minn kull dubju dettat mir-raguni, waqt li d-difiza trid tipprova d-difiza taghha fuq bazi ta' probabilita’. Illi minn ezami akkurat tal-provi prodotti mill-partijiet fil-kaz odjern jirrizulta pjuttost evidenti li din il-Qorti tinsab rinfaccjata b’verzjonijiet differenti tal-fatti, ghal kollox kunfliggenti. Huwa principju baziku prattikat mill-Qrati taghna fil-procediment kriminali, li sabiex l-akkuzat jigi misjub hati tal-akkuzi migjuba fil-konfront tieghu dawn ghandhom jigu pruvati oltre kull dubju dettat mir-raguni. 
F’dan ir-rigward issir referenza ghas-sentenza fl-ismijiet Il-Pulizija vs Peter Ebejer[footnoteRef:7], fejn il-Qorti fakkret li l-grad ta’ prova li trid tilhaq il-Prosekuzzjoni hu dak il-grad li ma jhalli ebda dubju dettat mir-raguni u mhux xi grad ta’ prova li ma jhalli ebda ombra ta’ dubbju. Id-dubbji ombra ma jistghux jitqiesu bhala dubbji dettati mir-raguni. Fi kliem iehor, dak li l-gudikant irid jasal ghalih hu, li wara li jqis c-cirkostanzi u l-provi kollha, u b’applikazzjoni tal-buon sens tieghu, ikun moralment konvint minn dak l-fatt li trid tipprova l-Prosekuzzjoni.  [7:  Deciz mill-Qorti tal-Appell Kriminali fil-5 ta’ Dicembru, 1997] 


Fil-fatt dik il-Qorti ccitat l-ispjegazzjoni moghtija minn Lord Denning fil-kaz Miller v Minister of Pension - 1974 - ALL Er 372 tal-espressjoni ‘proof beyond a reasonable doubt’: 

“Proof beyond a reasonable doubt does not mean proof beyond the shadow of a doubt. The law would fail to protect the community if it admitted fanciful possibilities to deflect the course of justice. If the evidence is so strong against a man as to leave only a remote possibility in his favour, which can be dismissed with the sentence. ‘of course it is possible but not in the least probable’, the case is proved beyond reasonable doubt, but nothing shall of that will suffice.” 

Illi ssir referenza wkoll ghas-sentenza fil-kawza fl-ismijiet Il-Pulizija vs Martin Mark Ciappara[footnoteRef:8] fejn gie spjegat x’jigri meta gudikant ikun rinfaccjat b’zewg verzjonijiet konfliggenti u cioe’ jistghu jigru zewg affarijiet u cioe’ jew il-gudikant ikun tal-fehma li l-kaz tal-Prosekuzzjoni ma jkunx gie sodisfacentement ippruvat, u allura l-Qorti ghandha tillibera, jew jekk ikun moralment konvint li l-verzjoni korretta hija wahda u mhux l-ohra, jimxi fuq dik il-verzjoni li jaccetta u jekk dik il-verzjoni tkun timporta l-htija tal-imputat jew akkuzat, allura jiddikjara tali htija u jghaddi ghal piena jew ghal xi provvediment iehor. [8:  Deciza mill-Qorti tal-Appell Kriminali fid-9 ta’ Settembru 2002] 


Illi inoltre jigi rilevat illi l-apprezzament tal-provi ghandu jsir mhux biss b'mod spezzettat w individwali izda l-provi ghandhom jigu analizzati flimkien fl-assjem taghhom sabiex wiehed jara x'inferenzi jew interpretazzjoni ragjonevoli u legali jista’ jaghti lil dawk il-provi hekk interpretati. Ma tistax tinstab htija jew nuqqas ta' htija semplicement fuq analizi individwali jew separata tal-provi. Dawn ghandhom jigu kkunsidrati kemm individwalment kif ukoll komplessivament.

Illi jigi rilevat illi l-Qrati Maltin b’diversi sentenzi sahqu illi sabiex Qorti issib htija fl-imputat fuq provi indizzjarji, kull cirkostanza trid twassal ghall-istess konkluzjoni, u cioe’ illi l-allegat reat sar mill-imputat. 

Fil-kaz Ir-Repubblika ta’ Malta vs Andrea Zammit [footnoteRef:9] il-Qorti kkwotat l-indirizz tal-Imhallef illi kien qieghed jippresjedi l-guri li tenna s-segwenti: [9:  Deciza mill-Qorti tal-Appell Kriminali nhar it-12 ta’ Jannar 2016] 


“Issa hemm imbagħad ir-raba’ tip ta’ prova li diġa` ssemmiet waqt it-trattazzjoni li hija s-circumstantial evidence. […] L-importanti pero` li tibqghu tiftakru li jekk is-circumstantial evidence, jiġifieri serje ta’ ċirkostanzi jistgħu jwassluk għall-konklużjoni waħda u waħda biss allura dik hija biżżejjed biex tistrieħ fuqha, anke fuqha biss biex issib il-ħtija. Pero` jekk is-cicumstantial evidence ma twassalkomx għal konklużjoni waħda biss imma tista’ tagħti lok għal diversi konklużjonijiet, jew għall-inqas tnejn, allura ma tistgħux tistrieħu fuqha biss biex issibu l-ħtija. Dik hija r-regola prinċipali tas-circumstantial evidence. Circumstantial evidence tista’ tiġi minn ħafna affarijiet.”

Illi fis-sentenza Il-Pulizija vs Joseph Buttigieg et [footnoteRef:10]il-Qorti tal-Appelli Kriminali tenniet illi: [10:  Moghtija mill-Qorti tal-Appelli Kriminali nhar l-1 ta Gunju 2010] 


Din il-Qorti kellha diversi okkazzjonijiet sabiex tippronuncja ruhha dwar is-sahha probattiva ta’ provi cirkostanzjali. Filwaqt illi dawna huma ammessi jistghu jwasslu ghall-htija jekk tirrizulta konkluzzjoni wahda. Jigifieri li l-provi tkun univoka.

Johrog car mill-gurisprudenza nostrana illi jekk ikun hemm imqar izjed minn possibilita’ wahda illi tkun tista’ tnissel dubju illi l-imputat ma jkunx wettaq it-tali reat allura ma tkunx tista’ tinstab htija f’dak l-imputat stante’ illi il-provi cirkostanzjali iridu jwasslu ghall-konkluzzjoni wahda biss kif gie ritenut fil-kawza bl-ismijiet Il-Pulizija vs Michael Ellul Vincenti[footnoteRef:11]: [11:  Moghtija mill-Qorti tal-Appelli Kriminali nhar it-3 Ottubru 2013] 


“Hemm ukoll il-provi cirkostanzjali illi johrogu minn dan il-process, provi illi huma wkoll imporanti, a dirittua mpellenti ghall-prosekuzzjoni, li jwasslu ghal konkluzjoni wahda u wahda biss. Meta persuna tkun qieghda tikkonsidra sabiex taghmel reat, dina taghmel minn kollox sabiex tahbi l-operat u rresponsabilta’ taghha ghal dak ir-reat u jista’ jkollok sitwazzjoni fejn ma jkollokx xhieda okulari izda jkollok diversi ndizji li kollha jwasslu ghand l-akkuzat bhala l-unika persuna illi seta’ kien fil-pozizzjoni illi jikkommetti r-reat in kwistjoni.”

Dan gie ritenut ukoll fil-kawza bl-ismijiet The Republic of Malta vs Eduardo Navas Rios [footnoteRef:12]: [12:  Moghtija mill-Qorti tal-Appelli Kriminali nhar id- 9 ta’ Mejju 2013.] 


“It has been constantly held that in order that circumstantial evidence may serve as a basis to convict it must first and foremost be narrowly examined and then in order to give weight to a circumstance or to a number of circumstances as proving guilt this or these must be unambiguous or unequivocal meaning that these must be definite or unmistakable or clearly pointing to only one conclusion. If circumstantial evidence may have more than one meaning, then that circumstance or circumstances cannot be given any weight or consideration at all because although circumstances do not lie they may deceive.”

Illi kif kwotat il-Qorti tal-Appelli Kriminali fil-kawza Il-Pulizija vs Kyle Stone [footnoteRef:13]: [13:  Moghtija mill-Qorti tal-Appelli Kriminali nhar 20 ta’ Settembru 2013] 


“Circumstantial evidence – li kif qal Lord Salmon fil-kaz DPP v Kilbourne [1973] AC 729, p. 758 “& works by cumulatively, in geometrical progression, eliminating other possibilities.” 

Illi f’dan l-istadju wkoll issir referenza ghall-kawza bl-ismijiet ir-Repubblika ta’ Malta vs George Spiteri[footnoteRef:14] sostniet is-segwenti:  [14:  Moghtija mill-Qorti tal-Appelli Kriminali nhar il-5 ta’ Lulju 2002] 


“L-prova indizzjarja trid tkun wahda assolutament univoka, li tipponta biss minghajr dubju dettat mir-raguni lejn fatt jew konkluzzjoni wahda...biex prova ndizzjarja tigi ammessa bhala prova valida fis-sens li wiehed jista' ragjonevolment jasal ghallkonkluzzjoni tieghu ta' htija in bazi taghha bla ebda dubju dettat mir-raguni, irid ikun moralment konvint minn dan ir-rekwizit ta' l-univocita' taghha, cioe' li dik il-prova tfisser biss u xejn aktar li l-akkuzat huwa hati ta' dak addebitat lilu w, allura, kull dubju ragjonevoli fir-rigward ghandu jmur favur l-akkuzat skond il-ligi”. 

Inoltre fil-kawza bl-ismijiet Pulizija vs Paul Grech [footnoteRef:15] intqal illi: [15:  Deciza mill-Qorti tal-Appell Kriminali nhar is-6 ta’ April 2001.] 


“l-provi fil-kamp kriminali jistghu jkunu kemm diretti u kif ukoll indizjali, basta dawn ikunu sufficjenti biex inisslu konvinciment morali f'mohh il-gudikant lil hinn minn kull dubju ragjonevoli mirreita' ta' l-imputat.” 

Finalment fid-decizjoni tal-Qorti tal-Appell Superjuri bl-ismijiet ir-Repubblika ta’ Malta vs Angel sive Angelo Bajada[footnoteRef:16] gie ddikjarat illi: [16:  Deciza mill-Qorti tal-Appell Kriminali nhar il-15 ta’ Mejju 2009] 

“L-assjem tal-provi kien tali li a bazi tieghu l-gurati setghu ragonevolment u b'konvinciment morali trankwill ghall-aħħar jaslu għall-konkluzjoni la ma jemmnux dak li qed isostni l-apppellant u jsibu li l-provi jwasslu inekwivokabbilment ghall-ħtija tiegħu. L-indizji, biex jagħmlu prova, jeħtieg li jkunu univoci”. 

Illi guristi Inglizi bhal per ezempju Pollock C.B [footnoteRef:17], Richard May [footnoteRef:18] dahlu fl-interpretazzjoni tal-apprezzament tal-prova cirkostanzjali u t-tifsira tal-univocita` u qal is-segwenti:  [17:  Criminal Evidence (3rd Edition) [1995]]  [18:  Sweet and Maxwell Criminal Practice] 


“It has been said that circumstantial evidence is to be considered as a chain, and each piece of evidence as a link in the chain, but that is not so, for then, if any one link broke, the chain would fall. It is more like the case of a rope comprised of several cords. One strand of cord might be insufficient to sustain the weight, but three stranded together may be quite of sufficient strength. Thus, it may be in circumstantial evidence – there may be a combination of circumstances, no one of which would raise a reasonable conviction or more than a mere suspicion; but the whole taken together may create a conclusion of guilt with as much certainty as human affairs can require or admit of. . .”.

Illi din il-Qorti tirrileva illi mhux kull prova cirkostanzjali hija ugwalment importanti u b’sahhitha. Ghandha tkun infatti d-diskrezzjoni tal-gudikant li jizen kull bicca ta’ evidenza migjuba fil-proceduri biex tigi ghal konkluzjoni jekk il-prosekuzzjoni ppruvatx il-kaz taghha oltre d-dubju ragjonevoli. Illi huwa risaput illi bi provi cirkostanzjali wahedhom, f’certi kazijiet, jista’ jkun hemm htija. Illi l-gudikant ghandu jkollu s-serhan tal-mohh li anke jekk ikollu prova cirkostanzjali wahda, dina ghandha tkun bizzejjed sabiex ikollu l-konvinzjoni morali u legali li kollox jindika li l-imputat ikkommetta dak id-delitt.
Issa fil-kaz in desamina il-Qorti kienet rinfaccjata b’diversi provi cirkostanzjali li setghu kienu diretti lejn l-akkuzat kieku l-proskeuzzjoni imxiet b’iktar kawtela u resqet lill-Pulizija li xehdu fl-affidavit biex jaraw il-filmat u jikkonfermaw jekk l-persuna li raw dakinhar hiex il-persuna fil-video, u jekk dik il-persuna in segwitu kientix l-akkuzat  Allegatament skond ma qalet ix-xhud Fiona Burrows dakinhar fuq is-sit kien hemm il-kollega taghha Patririca Molina Garcia pero din ma ingabtix tixhed u ghalhekk dak li setghet qalet lil Fiona Burrows u cioe li r-ragel li rat hiereg mid-dura u jitlaq jigri u li in segwitu rikeb il-vettura bajda BC0 758 ma tikkostitwix xhieda kif del resto stqarret ukoll l-ewwel Qorti ghaliex mhi xejn hlief hear say evidence li ma gietx konfermata mis-sors. Ghalhekk kwalsiasi prova dwar il-vetttura u cioe jekk kinitx tal-akkuzat, jekk kienx biha dakinhar tal-incident, jekk ihallix lil nies ohra isuquha huwa irrelevanti ai fini ta’ din il-kawza. 
L-abbli avukat difensur fit-trattazzjoni tieghu orali quddiem din il-Qorti kif del resto anke stqarr fir-rikors tal-appell tieghu ma kien hemm hadd mix-xhieda li gharaf lill-akkuzat. Fil-fatt anke l-ewwel Qorti tatih ragun f’dan ir-rigward.  Cio nonostante l-ewwel Qorti taghmel referenza ghall-video esebit fl-atti fejn jidher car in-nassab li kien qed jonsob dakinahr tat-12 ta’ Marzu, 2022 fl-akwati ta’ Xrobb l-Ghagin.  L-ewwel Qorti analizzat dan il-filmat wara li rat ir-rapport esebit fl-atti u mmarkat bhala dok FB u b’mod partikolari r-ritratti esebiti u waslet ghall-konkluzjoni li l-persuna hemm murija hija l-akkuzat odjern. Din il-Qorti ma taqbilx ma dan l-esecizzju ahhari maghmul minn l-ewwel Qorti u dan ghaliex mhux il-kompitu tal-Qorti li timla l-vojt tal-prosekuzzjoni u li tidentifika lill-akkuzat. Hija l-prosekuzzjoni li trid tipprova l-kaz taghha lil hinn minn kul dubbju dettat mir-raguni u l-Qorti ghandha tistrieh biss fuq l-provi prodotti. Ma tistax tkun hi li tindahal sabiex tirrapazza in-nuqqas tal-prosekuzzjoni li f’dan il-kaz kien lampanti.
Ghalhekk in vista ta’ dan in-nuqqas ta’ identifikazzjoni maghmula mill-prosekuzzjoni din il-Qorti m’ghandhiex triq ohra salv li ma ssibx ill-appellant odjern hati tal-akkuzi addebitati fil-konfront tieghu.  
Ghalhekk qeghda tilqa l-appell tal-appellant u tirrevoka is-sentenza moghtija minn l-ewwel Qorti nhar is-7 ta’ Marzu 2023 u tiddikjara li qed tillibera  lill-appellant minn kul imputazzjoni u htija.
Qeda ukoll rtirrevoka l-ordni ta skwalifika tal-licenzji tal-kacca kif ordnata mill-ewwel Qorti .

